
OLIY TA'LIM TIZIMIDA
MUAMMOLI O°QITISH
TEXNOLOGIYASI

Tuksanova Zilola Izatulloyevna
Buxoro davlat universiteti katta o‘gituvchisi

Annotatsiya: Maqolada oliy ta’lim tizimida, xususan fizika fanini o‘gitishda muammoli ta’lim texnologiyalarini qo‘llashning
ahamiyati va metodik asoslari yoritiigan. Zamonaviy ta’lim sharoitida talabalarning mustaqil, tangidiy va ijodiy fikrlash
gobiliyatlarini rivojlantirish hamda kasbiy kompetensiyalarini shakllantirish dolzarb masala ekanligi asoslangan. Muam-
moli vaziyatlarni yaratish bosgichlari, M.l. Maxmutov talginidagi muammoli ta’lim darajalari va ijodiy faoliyat turlari tahlil
gilingan. Maqola ta’lim jarayoniga innovatsion va tadgiqotchilik yondashuvlarini joriy etish orqali ta’lim sifatini oshirishga
xizmat giladi.

Oliy ta’lim, muammoli ta’lim, fizika o‘qitish, muammoli vaziyat, mustagqil fikrlash, kreativlik, innovatsion tex-
nologiyalar, ta’lim samaradorligi, ijodiy faollik.
Abstract: The article examines the significance and methodological foundations of applying problem-based learning
(PBL) technology in the higher education system, specifically in teaching physics. It substantiates the relevance of
developing students’ independent, critical, and creative thinking, as well as forming professional competencies within
the modern educational environment. The stages of creating problem situations, the levels of problem-based learning
according to M.I. Makhmutov, and types of creative activities are analyzed. The article serves to introduce innovative and
research-oriented approaches to enhance the overall quality and efficiency of education.

Higher education, problem-based learning, physics teaching, problem situation, independent thinking, crea-
tivity, innovative technologies, educational efficiency, creative activity.
AHHOTaumsA: B cTaTbe paccmaTtpyBatoTcsl 3HaYEHME U METOAMYECKUE OCHOBbLI NMPUMEHEHUST TEXHOMOMMKU NPOBRNeMHoro
00y4YeHNs B cuCTeMe BbICLLErO 0Bpas3oBaHusl, B YACTHOCTU Mpu obydeHun cusnke. OBOCHOBLIBAETCS aKTyanbHOCTb
pasBUTUS Y CTYAEHTOB CAMOCTOSITENBHOIO, KPUTUYECKOTO M TBOPYECKOrO MbILLIEHUS], a Takke hopMUpoBaHUs npodec-
CUOHarbHbIX KOMMETEHLUIA B YCMOBUSIX COBPEMEHHON CUCTEMbI 06pa3oBaHus. AHANM3NPYIOTCA dTanbl CO34aHUS NMPo-
GnemHbIX CUTyaLuin, YpOBHU NpobnemHoro oby4veHus no M./, MaxmyToBy 1 Buabl TBOpPYECKON AesTenbHOCTU. CTaTbs
HanpaBerieHa Ha BHeApeHWEe MHHOBALMOHHbIX U UCCIeqoBaTeNlbCKMX NMOAXOA0B AMs MOBbLILLEHUS kadecTBa U 3 eKTUB-
HOCTV 06pa3oBaHus.

Bhbicliee obpasoBaHue, NpobnemHoe obyyeHne, obyyeHne pusmnke, NpobnemHas cuTyauusi, camo-
CTOSITENIbHOE MbILLMEHNE, KPEaTUBHOCTb, MHHOBALIMOHHbBIE TEXHOMOMW, 3 (EKTUBHOCTL OBYYEHWs, TBOpPYECKasi akTVB-
HOCTb.

Zamonaviy ta’lim tizimida oliy ta’lim muassasalarida o‘qitish sifatini oshirish, talabalarning kasbiy kompe-
tensiyalarini rivojlantirish hamda ularning mustaqil fikrlash va amaliy faoliyat ko‘nikmalarini shakllantirish dolzarb
pedagogik muammolardan biri hisoblanadi. Aynigsa, tabiiy fanlar tizimida, xususan fizika fanini o‘gitishda
nazariy bilimlar bilan bir gatorda amaliy ko‘nikmalarni shakllantirishga yo‘naltiriigan innovatsion yondashuvlarni
joriy etish muhim ahamiyat kasb etadi. llm-fan jadal rivojlanib, jamiyat talablariga mos ravishda yangilanib
borayotgan bir davrda yo‘lga qo‘yilgan sifatli ta’lim vatanparvar, shijoatli, tashabbuskor, iimga changoq yoshlarni
kamolotga yetkazish barobarida yurtning porloq istigbolini yaratishga xizmat qiladi.

Hozirgi vagtda jamiyatimiz oldida turgan eng dolzarb vazifalardan biri yangicha tafakkur, ijodiy fikrlash,
intellektual salohiyatga ega bo‘lgan barkamol avlodni tarbiyalashdir. Fizika fanini o‘gitishni takomillashtirish
o‘quvchilarning faolligini oshirish, ularning agl-zaxirasidagi bilimlar doirasini chuqurlashtirish va yangi imkoni-
yatlarga tayanuvchi samarali usullarni joriy qilish dolzarb masala bo'lib kelmoqda. Fizika darslarida kreativ
texnologiyalardan foydalanish va shu orqali o‘quvchilarning mustaqil fikrlash hamda ijodiy qobiliyatlarini shakl-
lantirish, shuningdek, tayyorlanayotgan kadrlarning bu sifatlarini rivojlantirish bugungi kunning eng muhim vazi-

falaridan biridir. Mazkur texnologiya tadqiqotchilik xarakteriga ega bo‘lib, u asosan o‘quvchilar ijodiy qobiliya-
tini rivojlantirishga yo‘naltirilgan. Fikrning ravonligi, uni magsadga muvofiq yo'llay olish, o‘ziga xoslik, giziquv-
chanlik, farazlar yaratish gobiliyati kabilar kreativlikni tavsiflaydigan qator individual qobiliyatlardir.

Muammoli ta’lim O‘zbekiston pedagogikasida ta’lim jarayonini modernizatsiya qilish, o‘quvchilarning
mustaqil fikrlashi va ijodiy faoliyatini rivojlantirishga qaratilgan muhim pedagogik yo‘nalishlardan biri hisobla-
nadi. Uning rivojlanishi mamlakatdagi siyosiy-ijtimoiy o‘zgarishlar, ta’lim tizimi islohotlari va zamonaviy peda-
gogik texnologiyalarni joriy etish jarayonlari bilan chambarchas bog‘liq. Hozirgi globallashuv va ragamli trans-
formatsiya sharoitida oliy ta’lim tizimida sifatli kadrlar tayyorlash dolzarb masalalardan biri hisoblanadi. Aynigsa,
fizika fanini o‘qitish jarayonida zamonaviy pedagogik texnologiyalarni qo‘llash ta’lim samaradorligini oshirishda
muhim omil bo'lib xizmat giladi.

Fizika — tabiiy fanlar ichida muhim o‘rin egallab, texnika va texnologiyalarning rivojlanishiga asos bo'lib
xizmat giladi. Shu sababli, ushbu fanni o‘gitishda an’anaviy usullardan tashqari innovatsion yondashuvlardan
foydalanish zarurati ortib bormoqgda. Fizika fanini o‘gitishda zamonaviy pedagogik texnologiyalar kompleks
yondashuv asosida o‘rganilib, ularning samaradorligi amaliy jihatdan asoslab berilgan.

Fizika fani tabiat hodisalari, ularning gonuniyatlari va ular orasidagi o‘zaro bog‘liglikni o‘rganishga xizmat
giluvchi fundamental fanlardan biri bolib, u talabalarda ilmiy tafakkur, mantiqiy fikrlash va eksperimental faoli-
yatni rivojlantirishga xizmat giladi. Shu sababli fizika fanini o‘gitishda an’anaviy yondashuvlar bilan bir gatorda
zamonaviy pedagogik texnologiyalar, jumladan, muammoli ta’lim usullaridan foydalanish zaruriy pedagogik
ehtiyoj sifatida yuzaga chigmoqda.

Muammoli ta’limning nazariy va metodik asoslari xorijiy hamda mahalliy olimlarning ilmiy izlanishlarida
keng yoritilgan. Jumladan, M.l. Maxmutov muammoli ta’limni o‘quvchilarning mustagqil fikrlashi va ijodiy izla-
nish faoliyatini rivojlantirishga xizmat qiluvchi pedagogik jarayon sifatida tavsiflaydi. Uning fikricha, o‘gituvchi
tomonidan muammoli vaziyatning yaratilishi o‘quvchini tayyor bilimlarni o‘zlashtirishdan ko‘ra, muammoning
yechimini mustaqil izlashga, farazlar ilgari surishga va ilmiy xulosalar chigarishga undaydi. Olim muammoli
ta’lim jarayonida o‘quvchilarning bilish faolligi bosgichma-bosgich rivojlanishini alohida ta’kidlaydi.

L.S. Shulman ofqituvchining pedagogik mazmuniy bilimi konsepsiyasini ishlab chigib, fan mazmunini sama-
rali o‘qgitishda predmet bilimlari bilan pedagogik metodlarning o‘zaro uyg‘unligini muhim deb hisoblaydi. Ushbu
yondashuvga ko'‘ra, fizika o‘gituvchisi ilmiy tushuncha va qonuniyatlarni talabalarga tayyor shaklda yetkazish
bilan cheklanmasdan, ularni muammoli savollar, tajribalar va mantiqiy topshiriglar orqali mustaqil xulosa chiga-
rishga yo‘naltirishi lozim. Bu esa fizika fanini o‘gitishda muammoli ta’'lim texnologiyalaridan foydalanishning
metodik ahamiyatini yanada oshiradi.

Mahalliy olim S.Q. Qahhorov umumiy o‘rta ta’lim maktablarida fizika o‘qgitishni davriy tashkil etish texnolo-
giyasini tadqiq qilib, ta’lim jarayonida fizik masalalar, tajribalar va muammoli topshiriglardan tizimli foydala-
nish zarurligini asoslagan. Olimning tadqgigotlarida o‘quvchilarning bilimlarni bosqichma-bosgich o‘zlashtirishi,
nazariy bilimlarni amaliy vaziyatlarda qo‘llashi va mustagqil fikrlash ko‘nikmalarini rivojlantirish masalalariga
alohida e’tibor qaratilgan. Mazkur garashlar fizika ta’'limida muammoli vaziyatlardan foydalanishning ilmiy-
metodik asoslarini belgilashda muhim ahamiyatga ega.

Shuningdek, E.S. Nazarov va Z.I. Tuksanovalarning tadqgiqotlarida ta’lim tizimida innovatsion texnologi-
yalardan samarali foydalanish, o‘quv-tarbiya jarayoniga zamonaviy shakl va usullarni joriy etish hamda o‘quv-
chilarning faolligini oshirish masalalari yoritiigan. Tadgiqgotchilar ta’lim jarayonining samaradorligi o‘gituvchining
innovatsion metodlardan magsadli foydalanishi, o‘quvchilarni mustaqil izlanishga jalb qilishi va darslarda ijodiy
muhit yaratishiga bog'ligligini gayd etadilar.

Fizikani o‘rganishda masalalar yechish muhim ekanligini nazarga olib, ko‘pchilik o‘gituvchilar masalalar
va, aynigsa, giyin masalalar gancha ko‘p yechilsa, shuncha yaxshi, degan prinsipda ish tutadilar. Biroq
masalalarning sonini ko‘paytirishning o‘zi ta’lim samaradorligini to‘liq ta’minlamaydi. Masalalar talabalarda
muammoli vaziyat yaratishi, ularni kuzatish, tahlil qilish, tagqoslash, faraz ilgari surish va ilmiy xulosa chiga-
rishga yo'naltirishi lozim. Ta’limdagi og‘zaki, ko‘rsatmali yoki amaliy metodlarning har biri o‘quvchi ongida
muammoli vaziyat yaratishi mumkin. Shu munosabat bilan pedagogikada muammoli ta’lim hagida ham so‘z
yuritiladi. Ta’limga muammoli yondashish o‘quv dasturlarida, auditoriya mashg‘ulotlarida, laboratoriya ishlarida
va talabalarning mustaqil faoliyatida o‘z ifodasini topishi lozim.

Muammoli ta’lim quyidagi yo‘nalishlarda amalga oshiriladi:

e bilimlarni muammoli bayon qilish;
*  bayonning ayrim bosqichlarida o‘quvchilarni izlanishga undash,;

« ta'limning tadqigiy metodidan foydalanish.

Tahlil gilingan ilmiy ishlarda muammoli ta’limning nazariy asoslari, o‘quvchilarning mustaqil fikrlash faoli-
yatini rivojlantirish, innovatsion metodlardan foydalanish va fizik masalalarni yechishning didaktik imkoniyatlari
yoritilgan. Biroq oliy ta’lim tizimida fizika fanini o‘gitishda muammoli vaziyatlarni nazariy mashg‘ulotlar, amaliy
topshiriglar, laboratoriya tajribalari va mustagil ta’lim jarayoni bilan kompleks ravishda uyg‘unlashtirish masalasi
yetarlicha tadqiq etilmagan.

Mazkur tadqgiqotning yuqoridagi ishlardan farqli jihati shundaki, unda muammoli ta’lim texnologiyalaridan
oliy ta’lim tizimida fizika fanini o‘gitish jarayonida tizimli foydalanish, talabalarning mustagqil, tanqidiy va ijodiy
fikrlash qobiliyatlarini rivojlantirish hamda ularning kasbiy kompetensiyalarini shakllantirish masalalari o‘zaro
bog‘liglikda o‘rganiladi. Shuningdek, muammoli vaziyatlarni yaratish bosgichlari, ularni nazariy va amaliy
mashg‘ulotlarga tatbiq etish yo‘llari hamda ta’lim samaradorligiga ta’siri yoritiladi.

Muammoli ta’lim texnologiyalari asosida ta’lim berish nazariyasining ayrim jihatlari, o‘quv jarayonida uni
go‘llashga oid metodik tavsiyalar, ularga qo‘yiladigan psixologik va metodik talablar, samaradorlik ko‘rsatkichlari
ishlab chigilganligiga garamay, bunda o‘ziga xos muammolarni, ya’'ni kreativ texnologiyalarning ta’lim jarayo-
nidagi o‘rni va vazifasi, o‘gituvchining shu sharoitdagi ahamiyatidan tortib, mazkur jarayonni bu texnologiya
yordamida boshgarishning xususiyatlari, ta’lim berishni individuallashtirish, tabaqgalashtirish bilan bog‘liq bo‘lgan
muammolarni yechishga to‘g‘ri keladi. Bizning fikrimizcha, quyidagi muammolar hal etilishi talab qilinadi:

* mazkur texnologiyaning didaktik imkoniyatlarini aniglash;
* o‘quvchilarda ijodiy fikrlash ko‘nikmalarini rivojlantirishga imkon beruvchi dasturlar tuzish;
» fizika fanining o‘ziga xos xususiyatlarini hisobga olgan holda ta’limga oid tavsiyalar ishlab chigish.

Mazkur muammolarning to‘lagonli yechimi o‘quvchilarga fizikaga oid bilimlarini rivojlantirishga imkoniyat
yaratadi. Muammoli ta’lim deganda o‘quv materialini o‘quvchilar ongiga ilmiy izlanishga o‘xshash bilish vazi-
falari va muammolarini vujudga keltiradigan yo‘sinda o‘rganish tushuniladi. O‘quvchi (talaba)ning fikrlash faoli-
yatida muammoli vaziyatlar vujudga keladi va ular talaba (o‘quvchi)ni obyektiv ravishda izlanishga va mantigan
to'g‘ri ilmiy xulosalar chiqarishni o‘rganishga da’vat etadi.

Muammoli ta’lim texnologiyasi o‘quv jarayonini faol tashkil etish, talabalarda mustagil bilim olishga bo‘lgan
ehtiyojni shakllantirish hamda ularni ilmiy izlanish jarayoniga jalb etish orqali samarali natijalarga erishishni
ta’minlaydi. Muammoli o‘gitish bu takomillashgan o‘qitish texnologiyasidir. Ushbu yondashuvning asosiy mohi-
yati shundan iboratki, ta’lim oluvchilar oldiga muammoli vaziyatlar qo'yiladi va ular ushbu vaziyatlarni tahlil
qgilish, gipotezalar ilgari surish, tajriba o‘tkazish hamda xulosalar chigarish jarayonida yangi bilim va ko‘nik-
malarni egallaydilar.

Muammoli o‘gitish mazmunida o‘gituvchining bayoni 0z xususiyatiga ko‘ra o‘quvchilar oldiga gandaydir
masalani muammo tarzida shakllantirib, o‘quvchilarni o‘ylash, fikrlash, izlanishga majbur etadigan ta’lim bo‘lib,
u asosan fikrlarni mantiqiy tahlil gilish va bayon etishga undaydi. Shu ma’noda muammoli o‘qitish bilimlarni
egallash jarayonida tafakkurga murojaat qilish lozimligini nazarda tutadi. Chunonchi, tafakkur — inson oldida
turgan masala va muammolarni fikrlash, ijodiy o‘zlashtirishga yo‘naltiriigan idrok, sezgilardan tashkil topgan
bo‘lib, muammoli vaziyat yaratish orgali muammoli yechimga qaratilgan psixologik holatdir (S.L. Rubinshteyn).
Bunda muammoli vaziyat insonni fikrlashga, tahlil gilishga, mustagqil ijodiy ishlashga yo‘naltiradi va ilmiy bilimlar
o'zlashtirilishidagi ziddiyatlarning vujudga kelishi hamda ularni yechish usullarini qayta to‘gnashish natijasida
hal bo‘ladi. Qayta to‘gnashish natijasida muammoli masalalarni belgilash usullaridan foydalanish katta ahamiyat
kasb etadi. Shunday qilib, muammoli ta’lim deyilganda:

Of‘qgituvchi rahbarligida muammoli vaziyat yuzaga keltirilib, mazkur muammo o‘gituvchi-talabalarning faol
mustagil faoliyati natijasida bilim, ko‘nikma va malakalarni ijodiy o‘zlashtirish hamda agliy faoliyatni rivojlanti-
rishga imkon beradigan ta’lim jarayonini tashkil etish nazarda tutiladi.

Shuningdek, muammoli o‘gitishning mohiyatini o‘gituvchi tomonidan o‘quvchi-talabalarning o‘quv ishlarida
muammoli vaziyatni yuzaga keltirish va o‘quv vazifalari, muammolar hamda savollarni hal gilish orqali yangi
bilimlarni o‘zlashtirish bo‘yicha ularning bilish faoliyatini boshqarishni tashkil etish tushuniladi. Muammoli ta’lim
vazifalari quyidagilardan iborat deb hisoblaymiz:

+ talabalarni mustaqil fikrlashga o‘rgatish;
* ijodiy fikrni rivojlantirish;
» ozlashtirish jarayonining faol bo'lishini ta’minlash;

*  muammolarning yechimini topish ko‘nikma va malakalarini shakllantirish;

« darsda o‘rganiladigan mazmunning murakkab gismini o‘zlashtirishda o‘qituvchining faoliyati ganday bo'lsa,
o‘quvchi faoliyatini ham shu darajaga yetkazish muammoli ta’limning asosiy maqsadidir.

Muammoli o‘gitishda ta’lim samaradorligining to‘rtta asosiy sharti mavjud:
*  muammo mazmuniga qarab yetarli gizigish uyg‘otishni ta’minlash;

e 0'gituvchi va o‘quvchi orasidagi munosabat xayrixohlik ruhida kechishi, ya’ni o‘quvchilar tomonidan bildi-
rilgan barcha fikr va farazlar e’tibor va rag‘batsiz qolmasligi zarur, muammoni yechishda olingan axborot-
ning o‘quvchilar uchun muhimligi;

*  muammoni yechishdagi har bir bosgichda paydo bo‘ladigan ishlarni bajara olish mumkinligini ta’minlash
(ma’lum va noma’lumlar nisbatining magbulligi).

Ta’limni yangilash jarayonida pedagogik texnologiya muammolarni to‘la amalga oshirishga godir bo‘lgan
muammoli ta’lim quyidagi vazifalarni hal etishda amaliy yordam ko‘rsatadi:

a) o‘quvchilarni mustaqil fikrlash va ijodiy qobiliyatlarini o‘stiradi;
b) ilmiy bilimlarni go‘lga kiritish va amalda qo‘llash usullarini o‘zlashtirishning imkonini yaratadi.

Muammoli ta’lim zaminida o‘quvchilarning ijodiy faoliyati yotadi. ljodiy faoliyat turlari asosida muammoli
ta’limning uch ko'rinishi ajratiladi: nazariy ijodkorlik — o‘quvchilarning o‘zlari uchun yangi qoida, gonuniyat,
teoremani izlashi, topishi va asoslashi.

Muammoli ta’limning bu ko‘rinishi nazariy xarakterdagi ijodiy topshiriglarni yechish yo'li bilan amal giladi;
amaliy ijodkorlik — o‘rganilgan bilimlarni yangi sharoitlarga tatbiq etish usulini egallash.

Muammoli ta’limning bu ko‘rinishi amaliy xarakterdagi ijodiy topshiriglarni yechish yo'li bilan amal giladi;
badiiy ijodkorlik — borligni badiiy obrazlar vositasida aks ettirishdir. Muammoli ta’limning bu ko‘rinishi insho
yozish, ma’lum mavzularda erkin ijod etish, rasm chizish, musiqa asari yaratish shaklida amal qiladi.

M.I. Maxmutovning fikricha, muammoli ta’limni dars jarayoniga moslashtirish uchun o‘quvchilarga mustagqil
ishlash malakalarini rivojlantirmoq kerak. U mustaqil ishlash malakalari gatoriga quyidagilarni kiritadi:

*  muammoni anglash;

*  muammoni 0z so‘zlari bilan aytib bera olish, uni gayta tuzish;

«  muammoni hal qgila olishga oid farazni qo‘ya bilish;

» farazni isbotlash usulini amaliyotga tatbiq eta olish.
M.I. Maxmutov ta’limda o‘qituvchi va o‘quvchining o‘zaro ta’siri xususiyatlaridan kelib chigib, muammoli

ta’'limning to'rt xil darajasini belgilaydi:

* o'‘quvchilarning odatdagi faolligi darajasidagi muammolilik — o‘gituvchining tushuntirishi, tavsiyalari asosida
go'yilgan muammoni hal etish;

* chegaralangan faollik darajasidagi muammolilik — nazariy bilimlarni o‘qgituvchi bayon etadi, o‘rganilgan
bilimni yangi sharoitga tatbiq etishga oid topshirigni o‘quvchilar mustaqil bajarishadi;

«  mustaqil faollik darajasidagi muammolilik — o‘quvchi darslik ustida mustaqil ishlab bilimlarni o‘zlashtiradi;

* ijodiy faollik darajasidagi muammolilik — bu darajada muammoni o‘quvchilarning o‘zlari mustaqil tanlashadi
va bajarishadi.

Muammoli ta’lim texnologiyalarining go‘llanilishi ta’lim jarayonining samarali kechishini ta’minlaydi va shu
bilan birga o‘quvchilarning mustaqil, tanqidiy va ijodiy fikrlash qobiliyatini rivojlantiradi. O‘quvchilarning faol
mustaqil faoliyati natijasida bilim, ko‘nikma va malakalarni ijodiy o‘zlashtirish hamda agliy faoliyatni rivojlantirish
imkonini beradi.

Shuningdek, muammoli ta’lim, ya’ni muammoli o‘gitishning mohiyatini anglagan holda pedagog tomonidan
talabalarning o‘quv jarayonlari tashkil etilsa, ularning muammolarni, to‘siglarni va vaziyatlarni hal qilish orqgali
yangi bilimlarni o‘zlashtirish jarayonida bilish faoliyatini boshqarish tashkil etiladi. Bu esa bilimlarni o‘zlashti-
rishning ilmiy-tadgiqot usulini yuzaga keltiradi. Pedagog tomonidan muammoli ta’lim texnologiyalarini o‘qitish
jarayonida maqgsadli, samarali qo‘llash ta’lim sifatini yaxshilash va samaradorligini oshirishga asos bo‘ladi.

Of'tkazilgan tahlillar shuni ko‘rsatdiki, muammoli ta’lim texnologiyasi oliy ta’lim tizimida, xususan, fizika
fanini o'qitish jarayonida talabalarning mustaqil, tangidiy va ijodiy fikrlash qobiliyatlarini rivojlantirishda muhim
pedagogik vosita hisoblanadi. Mazkur texnologiya o‘quv jarayonini talaba faoliyatiga yo‘naltirish, ularning
bilimlarni mustaqil izlash, tahlil qilish va amaliyotda go‘llash kompetensiyalarini shakllantirishga xizmat qiladi.
Shuningdek, muammoli vaziyatlar asosida tashkil etilgan mashg‘ulotlar talabalarning bilishga bo‘lgan qizigishini
oshiradi, mantiqiy tafakkurini rivojlantiradi hamda kasbiy kompetensiyalarini mustahkamlaydi.

Tahlillar natijasida muammoli ta’lim texnologiyalaridan foydalanishda ayrim muammolar ham mavjudligi
aniglandi. Jumladan, ayrim o‘gituvchilarning muammoli ta’lim metodlarini qo‘llash bo'yicha metodik tayyorgar-
ligi yetarli emasligi, amaliy mashg‘ulotlar uchun zarur didaktik materiallarning cheklanganligi hamda zamonaviy
pedagogik texnologiyalarni go‘llash bo'yicha uslubiy ta’minotning to‘liq shakllanmaganligi ta’lim samaradorli-
giga salbiy ta’sir ko‘rsatishi mumkin.

Shu asosda quyidagi taklif va tavsiyalar ishlab chigqildi:

» oliy ta’lim muassasalarida fizika fanini o‘gitishda muammoli ta’lim texnologiyalaridan tizimli va izchil foyda-
lanishni yo‘lga qo‘yish;

» o‘gituvchilarning muammoli ta’lim metodlari bo‘yicha kasbiy malakasini muntazam oshirish hamda amaliy
seminar-treninglarni tashkil etish;

+  muammoli vaziyatlarga asoslangan elektron ta’lim resurslari, virtual laboratoriyalar va metodik go‘llan-
malar bazasini kengaytirish;

» talabalarning mustaqil va ijodiy faoliyatini rivojlantirishga qaratilgan loyiha ishlari, amaliy topshiriglar va
tadgiqot elementlarini o‘quv jarayoniga keng joriy etish;

+  muammoli ta’lim texnologiyalarining samaradorligini muntazam monitoring qgilish va natijalar asosida o‘quv
jarayonini takomillashtirib borish.

Mazkur taklif va tavsiyalarni amaliyotga tatbiq etish oliy ta’lim tizimida fizika fanini o‘qitish sifatini oshirish,
talabalarning kasbiy kompetensiyalarini rivojlantirish hamda ularning mustaqil, tanqidiy va ijodiy fikrlash qobili-
yatlarini yanada takomillashtirishga xizmat qiladi.

